Llame al 311 (TTY: 212-504-4115) o visite NYC.gov/oem para

Rele 311 (TTY: 212-504-4115) oswa vizite NYC.gov/oem pou
jwenn tiliv sa a an Kreyol.

NEW YORK PARE KO W

POU DEBAT AK CHALE A

Office of Emergent
Bill de Blasio, Mayor =

Pandan sezon lete a, Nouyoke
sitou frajil akoz danje ki genyen
le.fé cho. Vil Nouyok kapab vin
genyen 10 degre chalé pi cho
pase zon ki ozalantou vil la
poutét enfrastrikti vil la kenbe
chalé (vil-la konstui sitou avek
asfalt; beton ak metal). Chéche
konnen kouman pou w pare pou
debat ak chalé sezon lete. a.

FE

PREVIZYON

Konprann risk ki mete moun an danje :

Moun ki pi an danje pandan peryod gwo gwo chalé se

moun ki genyen laj 65 an oswa plis, moun ki poko genyen
laj senkan, moun ki genyen maladi kwonik oswa k ap pran
medikaman sikotwop osnon |0t kalite medikaman, epi moun
ki two gwo.

Si w genyen yon maladi, tcheke doktée k ap suiv ou pou w
konnen ki prekosyon ou ta dwe pran pandan sezon cho a.

Si w genyen vwazen, fanmi, oswa zanmi ki tré an danje
(sitou moun k ap viv poukont yo) asire yo kapab jwenn
ekondisyone epitou, si sa nesese, ofri yo &d pou yo kapab
rafrechi yon kote ki fre.

Sizoka yo prevwa gwo gwo chaleé :

m Ede kenbe kay ou fre ; kifé, enstale rido oswa estd nan
fenet pou w anpeche soley la antre.

m Si w genyen ekondisyone, tcheke pou we ke li mache byen.

m Si w pa genyen ekondisyone, kite fenét ou yo louvri pou &
fre kapab sikile anndan lakay ou.

m Si w pa kapab refwadi kay ou, chéche yon kote toupre ki
genyen ekondisyone, tankou yon sant komésyal, bibliyoték,
kay zanmi ak fanmi, oswa sant refwadisman vil Nouyok la.

Sant refwadisman

Leé yo prevwa ap gen gwo chalé yon fason ki danjere, vil
Nouyok ap louvri sant refwadisman nan bildin ki genyen
ekondisyone yo, e | ap louvri tou sant pou granmoun aje.
Si w se moun k ap cheche soulajman pou chale, tanpri rele
nan nimewo 311 (TTY : 212-504-4115) oswa ale sou sit web
www.NYC.gov/oem I genyen yon ijans chalé pou w kapab
jwenn yon sant refwadisman ki toupre ou.



PANDAN YON
GWO GWO CHALE

Konséy pou debat ak chalé a :

m Si sa posib, pa rete anba soley. Lé w nan soléy, mete filt solé
(omwen SPF 15), ak yon chapo pou pwoteje figi ou ak tet ou.

m Itilize ekondisyone si w genyen youn. Mete temostat la pi fre
pase 78 degre.

m Si w pa genyen ekondisyone, alo ale nan yon lekol piblik,
magazen ki genyen ekondisyone, sant komesyal, sal sinema,
oswa sant refwadisman. Pou jwenn yon sant refwadisman ki
toupre lakay ou, rele nan 311 (TTY : 212-504-4115) oswa ale
sou sit web www.NYC.gov/oem.

B Tcheke pou weé si vwazen, fanmi, ak zanmi ou yo an fom,
sitou si yo se granmoun aje, jenn timoun, oswa si yo genyen
bezwen espesyal.

m Vantilate travay pi byen lannuit, le yo ede |e pi fre ki soti
deyo sikile anndan kay.

m Bwe anpil likid (meye bagay la se dlo) menm si w pa swaf.*
Pa bwe bwason ki genyen alkol, kafeyin ak gwo kantite sik.

m Mete rad ki leje, ki gen koulé pal epi ki pa sere pou kouvri ko
w otank posib.

® Pa janm kite timoun, bét kay, oswa moun ki bezwen swen
espesyal nan yon oto ki estasyone pandan peryod gwo
chalé sezon lete a.

W Pa fe gwo aktivite fizik, sitou le soley la pi cho ant 11:00 a.m.
ak 4:00 p.m. Si w gen pou fé gwo egzesis fizik, f& egzesis la

I& ki pi fre lajounen, anjeneral [& sa se lematen ant 4:00 a.m.

ak 7:00 a.m.

m Douch oswa beny ak dlo frét kapab itil tou, men pa fé sa
tousuit apre ou soti nan gwo gwo chale, poutet y ap fe w
gen ké plen oubyen ap ba w vétij.

m Siveye lameteyo. Pou fe sa, toujou gade emisyon televizyon
epi koute emisyon radyo & w ale sou sit web www.NYC.gov,
oswa si w rele nan nimewo 311 (TTY : 212-504-4115).

*Moun ki soufri maladi k&, maladi ren oswa maladi fwa oswa moun ki sou rejim alimante ki gen
restriksyon likid ta dwe we avek dokteé k ap suiv yo anvanke yo bwe pi plis likid.

Spencer T. Tucker

MALADI
CHALE LAKOZ

Le w rete two lontan nan chalé sa kapab nuizib pou ou
epitou sa kapab menm touye ou. Granmoun aje, timoun ak
moun ki gen maladi se moun ki sitou frajil Ie gen gwo gwo
chalé. Li enpdtan pou rekonét ki maladi chalé ka lakoz ak
tretman ki sijere pou maladi sa yo.

KOUT-CHALE SENP

Sentom yo : anpil transpirasyon, febles, batman ke féb,
toudisman oswa vomisman, epi po fre, pal ak imid. Tanperati
ko a kapab sanble nomal.
Kisa pou fé :

B Mennen moun lan yon kote ki fre.

m Mete rad ki pa sere epi pase twal mouye avek dlo frét nan
kou, figi ak bra.

B Si moun lan pa endispoze, fé li bwé dlo lantman, sof si li gen
ke plen. Bay moun lan mwatye ve dlo chak 15 minit.

m Rele 911 pou resevwa swen medikal. Si kout-chalé senp lan
pa trete, li kapab vin grav epi sa kapab lakoz kout-chale.

KOUT-CHALE (ENSOLASYON)

Sentom yo : Po kO cho ak sék, batman ke rapid, tanperati
kd cho anpil, mank transpirasyon epi péetét endispozisyon.
Tanperati ko a kapab si télman wo sa kapab lakdz domaj nan
sévo a oswa lanmo moun lan nan mwens pase 10 minit si
moun lan pa resevwa swen medikal imedyat.
Kisa pou fé :

B Rele 911 imedyatman pou jwenn ed medikal.

W Retire rad moun lan epi vlope ko li nan dra ki fre epi mouye.

® Mennen moun lan yon kote ki fre, epi eseye ba li yon beny
fre oswa fe twalet li avek eponj. Itilize vantilaté oswa
ekondisyone.

m Kite moun lan kouche.
B PA bay moun lan bwe okenn likid.

Gwo kouch ozon ki kapab vini ansanm avek gwo gwo chalg,
fe |& a gen move kalite. Ozon lan kapab lakdz pwoblem
respirasyon, sitou pami moun ki soufri maladi respiratwa.

Ki prekosyon pou pran :

Moun ki fé egzésis oswa ki travay deyo, ak moun ki genyen
maladi respiratwa ta dwe diminye nan aktivite difisil yo fe
deyo sitou nan apremidi ak boné nan aswe. Pou jwenn dénye
enfomasyon sou kalite e a, ale sou sit weéb www.airnow.gov
oswa rele nan nimewo telefon 24 sou 24 Kalite Le Leta
Nouyok nan (800-535-1345).

Pou plis enfomasyon sou maladi chale lakoz, ale nan sit wéb
Depatman Sante ak ljyen Mantal nan www.NYC.gov/health,
oswa ale sou sit wéb Depatman pou Granmoun Aje nan
www.NYC.gov/aging.

KONSEVE RESOUS NAN
GWO GWO CHALE

Itilizasyon dlo rive souvan pandan peryod gwo tanperati cho
yo, sa ki lakoz monte-desann nan presyon dlo a, epitou sa
lakoz sechres nan vil la. Lé vil la genyen yon ijans sechreés,

li enpotan pou suiv restriksyon Depatman Pwoteksyon
Anviwonman mete sou itilizasyon dlo.

Konséy pou konséve dlo :
m Repare wobiné ki gen fuit dlo ; byen femen wobinet yo.

B Pran douch pandan yon tan kout ; selman plen benywa
a amwatye le w ap benyen.

m [tilize machin lavaj vesél ak machin-a-lave sélman &
yo plen.

m Pa kite dlo wobinet koule pandan w ap lave asyet, pandan
w ap fé bab ou oswa pandan w ap bwose dan ou.

B Obséve restriksyon sou awozaj gazon ak plant.

’vila: NYC Parks Department

BOUCHON VAPORIZATE AK BOUCH ENSANDI

Le ou louvri bouch ensandi ki pa genyen bouchon vaporizate
ou gaspiye dlo, e se yon bagay ki ka danjere. Presyon dlo

a kapab pouse moun - sitou timoun - nan lari. Yon bouch
ensandi ki louvri ap lakdz inondasyon nan lari epi sa ap
diminye presyon dlo a, sa k ap yon pwoblém pou ponpye

kap etenn dife. Pou fé rapd sou bouch ensandi moun louvri
ilegalman oswa pou rapote [0t pwoblém dlo oswa dlo nan
egou, rele 31 (TTY : 212-504-4115). Pou jwenn yon bouchon
vaporizate, tanpri rele depatman ponpye ki nan zon ou.

Ale sou sit web www.NYC.gov/dep pou jwenn plis
enfdmasyon sou konsevasyon dlo.

Pandan gwo gwo peryod chale, moun itilize anpil kouran
elektrik. Lé w konséve engji, sa ap ede anpeche blakawout.

Konséy pou konséve enéji :
m Mete temostat ékondisyone ou pi ba pase 78 degre.

| ltilize eékondisyone selman I& w lakay ou epi nan chanm
w ap itilize. Si w vle refwadi kay ou anvan w retounen,
mete yon minite ki limen ekondisyone egzateman 30 minit
anvan w rive.

m Etenn aparéy menaje ki pa bezwen rete limen.

BLAKAWOUT

Pou pare pou blakawout, prepare yon twous pwovizyon
pou sitiyasyon ijan - ki gen ladan bagay tankou flach, radyo
AM/FM ki mache ak batri, twous premye swen, boutéy dlo,
ak batri siplemanté - epi mete yon kote ki soulamen. Siw
genyen pwoblem kouran elektrik, kite fenet yo louvri pou
asire kay la byen ayere.

Si genyen yon blakawout, rele konpayi ki ba ou
kouran elektrik la :

m Con Edison nan nimewo 800-752-6633
(TTY : 800-642-2308)

m LIPA/KeySpan Energy nan 718-643-4050
(TTY :718-237-2857)

